
                    

 

IndyLan ođasreivve – skábmamánnu 2021 
 
Bures boahtin min Erasmus+ prošeavtta Mobile Virtual Learning for Indigenous Languages 
(IndyLan) (sg. Eamiálbmotgielaid virtuála oahppan) njeallját ođasreivii. 
 

26 mánotbaji guhkkosaš prošeavtta (2019—2021) jođiha Heriot-Watt Universitehta ja 
koordináhtor lea Dr Katerina Strani Gielaid ja kultuvrraidgaskasaš dutkamuša 
lágádusas. Prošektii gullet vihtta ovttasbargoguoimmi njealji riikkas (Stuorra-Británnia, 
Suopma, Norga ja Espánnja): 

• Heriot-Watt Universitehta, Stuorra-Británnia (Koordináhtor) 
• Cornwall Council, Stuorra-Británnia 
• Samerådet, Norga 
• Learnmera Oy, Suopma 
• Asociación Moviéndote por la Integración y la Participación Ciudadana, Espánnja 

IndyLan prošeakta gárgeha mobiilaapplikašuvnna, mii veahkeha eaŋgalas-, spánskka-, dáro-, 
ruoŧa- ja suomagiela hubmiid oahppat áitatvuloš gaelic-, skohtta-, cornish-, baski-, galician- 
ja sámegielaid. Min prošeavtta skuvlenreaidu lea plánejuvvon veahkehit geavaheddjiid 
sihke oahppat Eurohpa áitatvuloš gielaid ja maiddái oahppat eambbo dáid gielaid hubmiid 
kultuvrras. 

 

 
IndyLan áppas leat sullii 4,000 guovddáš sáni (sihke doahpagat ja dadjanvuogit) sullii čuođi 
kategoriijas. Applikašuvnnas leat čuovvovaš oasit: sátnerádju; cealkagat; dialogat; 
giellaoahppa; hupmama ipmirdeapmi; kultuvra. 
 



                    

 

Min višuvdna lea, ahte IndyLan-applikašuvdna ovddida áitatvuloš gielaid oahppama ja 
ealáskahttima nu, ahte gielat bissot ealasin ja mearkkašahttin dálá servodagain ja 
ekonomiijain.   
 
Min prošeavtta neahttasiidduin leat oažžun ládje 11 giela. Doppe lea sierra oassi IndyLan-
applikašuvnna gielain ja olbmuin ja maiddái filmmat ja resurssat. Min siidduin gávnnat 
maiddái ođđasiid ja áigeguovdilis ságaid ja listtu min buktagiin, maid sáhttá luđet.  
 
 

Ođđasat ja áigeguovdilis áššit 

Min áppa lea dál almmuhuvvon ja dan sáhttá luđet!  
Sáhtat luđet min áppa ja álgit geavahit dan!!  
 
Luđen iOS: https://apps.apple.com/us/app/indylan-learn-indigenous-langs/id1590288935  
 
Luđen Android/GooglePlay: https://play.google.com/store/apps/details?id=com.indylan  
 

Geahčastat applikašuvdnii  
 
Dá leat muhtin screenshotat! 
 



                    

 



                    

 

 

 



                    

 

 

Testenoassi 
 
Mii leat dál álggahan testenoasi olggobeal geavaheaddjiiguin, ja leat dássái ožžon buriid 
máhcahagaid. Jus it leat vel addán midjiide máhcahagaid, de sáhtat dan dahkat dás!  
 
Máhcahanskovvi sámegillii: https://saamicouncil.typeform.com/to/S5fUpfKY 
 
Máhcahanskovvi lea maid gávdnamis gaelic-, spánska-, dáro-, eŋgelas ja ruoŧagielaide. Atte 
dieđu midjiide jus baicce háliidat dáid gielaid geavahit.   
 

Prošeaktadáhpáhusat ja čuovvovaš lávkkit 
 
Min ovddit ođasreivve rájes suoidnemánus 2021, lea mis leamašan gáiddusin njealjját 
prošeaktačoahkkin čakčamánu 24. beaivvi. Čoahkkin livčče galgat leat virggálaš 
prošeaktačoahkkin Edinburghas, muhto fertii digitálalaččat lagiduvvot Covid-19 ráddjejumiid 
ja mátkkoštangielddusiid geažil.  
 
Dán čoahkkimis koordináhtor sáhtii nannet ahte prošektii lea mieđihuvvon 3 mánnosaš 
guhkideapmi.  
 

*** Prošeavtta ođđa loahppadáhton lea 28/02/2022 *** 
 
Mii čađaheimmet maid fágaguoibmeárvvoštallama ja olggobeal geahčadeami min nuppi 
Intellectual Outputas, mii lea iešalddis dat áppa. Ovttasbargoguoimmit háleštedje maid 
pilohta-testema áigelinjjás ja dán Intellectual Outputa (IO3) ollašuhttima pilohta-testema 
raporttain.  
 



                    

 

 
 
Čakčamánu čoahkkimis, háleštedje IndyLan ovttasbargoguoimmit earret eará IO2 maŋemuš 
osiin, plánejedje IO3 čađaheami ja gulahallanstrategiija.  
 
Dasa lassin ovttasbargoguoimmit háleštedje čuovvovaš doaluid ektui, gos áigut čájehit 
prošeavtta bohtosiid. Dát lágiduvvojit buot ovttasbargi riikkain, ja nu almmuhit applikašuvnna 
báikkálaččat. Dan oktavuođas maid loahpahat testema ja oažžut njuolga máhcahaga 
geavaheddjiiguin. Doalut šaddet sihke fysálačča, hybrida hámis dahje gáiddusin, dan mielde 
makkár báikkálaš ráddjejumit leat.  
 

Gulahallan ja doalut  
 
Čuovo mielde dás de oaččot dárkilat dieđu báikkálaš almmuhandoaluin Skotlánddas, 
Cornwallas, Espánjjas, Sámis (Norggas) ja Suomas! Dát lágiduvvojit juovlamánus 2021 ja 
ođđajagimánus 2022.   
 
Prošeavtta maŋemuš doalut ja virggálaš almmuheapmi applikašuvnnas lea ođđajagimánu 
loahpas 2022 Cornwallas. Dárkilat dieđut bohtet fargga!  
 

Min čuovvovaš ođasreive almmustuvvá juovlamánus 2021, čuovo mielde!  



                    

 

 
 

 Čuovo min Twitteris: https://twitter.com/IndylanP  
 

 Liiko min Facebookas: https://www.facebook.com/ProjectIndyLan  
 
 

Juos háliidat jearrat dahje kommenteret maid ihkinassii, áinnas váldde oktavuođa čujuhusas 
info@indylan.eu  

  
  


